*.

Osakidetza
EZKERRALDE ENKARTERRI-GURUTZETAK £S1

PSIKIATRIA

[. ASISTENTZIA-ZORROA

A.- OSPITALIZAZIOKO ZERBITZUEN ESKAINTZA:

- A.1.- OSPITALIZAZIOA: OSPITALIZAZIO INTENTSIBOKO UNITATEA
Ezkerralde-Enkarterri-Gurutzetako eta Barakaldo-Sestao ESIko gaixo akutuei arreta ematea
izan zen asistentzia-jarduera nagusia eta Gurutzetako Unibertsitate Ospitaleko Psikiatria
Zerbitzua 1998ko azaroan ireki izanaren arrazoia; 230.000 biztanle ingururi zerbitzua emateko
eta 21 ospitaleratze-oherekin.

2020an, Eusko Jaurlaritzako Osasun Sailak GUOko Psikiatria Zerbitzuaren egituren eta
asistentzia-antolamenduaren erreforma integrala onartu zuen. Aldaketa hori ospitalizazio
psikiatrikoko oheen kopurua handitzean oinarritzen da, Uribeko ESlaren eta gaur egun Bizkaiko
Osasun Mentaleko Sareak kudeatzen dituen zenbait asistentzia-dispositibo anbulatorioren
integrazioa bere gain hartuta. Zoritxarrez, COVID-19 pandemiaren ondorioz, proiektuaren
garapena atzeratu egin zen. Dagoeneko martxan dago, eta 600.000 biztanle inguru horiei
zuzenduta honako hauek ireki ziren:

e Ospitalizazio intentsiboko Unitatea, 28 oherekin. 2024ko apirila irekitzea aurreikusten da.
o Ospitalizazio irekiko unitatea, 22 oherekin. Aurreikuspenen arabera, 2025eko abenduan

irekiko da.
o Erabakimen Asistentzial Azkarreko Unitatea. 72 ordura arteko egonaldia, 5 oherekin.

2024ko apirila irekitzea aurreikusten da.

e Haur eta Gazteentzako Ospitalizazio Unitatea eta Haur eta Gazteentzako Eguneko
Ospitalea, 5 oherekin. Aurreikuspenen arabera, 2025eko abenduan irekiko da.

- A.2.- KONTSULTARTEKOAK ETA LOTURA
Ospitaleko eskaera psikiatriko eta psikologiko guztiari arreta ematen zaie; aurrez aurreko eta
bertaratu gabeko kontsultartekoen bidez, bai eta programa espezifikoen bidez ere:

o Balorazio psikiatrikoak eta psikologikoak ebakuntza kirurgikoetan, hala nola kirurgia
bariatrikoan, Parkinsonaren kirurgian eta epilepsian, gibeleko eta giltzurrunetako
transplanteetarako ebaluazioetan (emaile bizia).

e Arreta eta laguntza psikologikoa eta psikiatrikoa paziente onkologikoari.

e Eguneko ebaluazio neuropsikologikoa GUOko Neurologia, Pediatria eta Psikiatria
Zerbitzuetan artatutako pazienteentzat.

B.- ARRETA ANBULATORIOKO ESKAINTZA

- B.1.- EGUNEKO OSPITALEA
e Elikadura-nahasmenduetarako jantokia, astelehenetik ostiralera, 3 ordu/egunero,
Ezkerralde-Enkarterri-Gurutzetako, Barakaldo-Sestao eta Uribeko ESletako biztanleentzat
(600.000).
o Lehen Gertakari Psikotikoetako Banakako Terapia Pertsonalizatuko Programa (CRUTIP),
astelehenetik ostiralera, eguneko hiru ordu.

o Depresio erresistentea Esketamina Intranasalarekin tratatzeko programa, astean 4
egunetan, egunean bi orduz.

e Terapia Elektrokonbultsiboko programa (TEK), erregimen anbulatorioan.

e Mindfulness-terapiako programa bularreko minbizia, asma erresistentea eta abar duten
pazienteentzat. (astean egun 1)

- B.2.- OSPITALE BARRUKO KANPO-KONTSULTAK.

e Eguneroko psikoonkologiako kontsulta.

e Hartutako kalte zerebralaren balorazio eta errehabilitazio neuropsikologikoaren kontsulta,
Unibertsitate Ospitaleko Errehabilitazio Zerbitzuarekin lankidetzan.

e Genero Identitatearen Unitatearen kontsulta (2 egun astean)

o Kontsulta Patologia Autoimmuneko Unitatean, GUOko Gaixotasun Autoimmuneen
Unitatearekin lankidetzan
Psikosiaren hasierako faseen kontsulta, 330.000 biztanleko populazioari arreta

e Mugimenduaren nahasmenduen kontsulta, Neurologia Zerbitzuarekin lankidetzan (3
egun/hilabetero)

e Paziente onkologikoari laguntza psikiatrikoa emateko kontsulta, GUOko Onkologia
Zerbitzuarekin lankidetzan (3 arratsalde/hil)

o Patologia autoimmunea duten pazienteei laguntza psikiatrikoa emateko kontsulta (3
arratsalde/hilabetero)

- B.3.- OSPITALEZ KANPOKO KANPO-KONTSULTAK

Artatzen ditugun ESI ezberdinetako ospitalez kanpoko kanpo-kontsulten artean,

espezializazio- eta/edo konplexutasun-maila txikiagoa eskatzen dutenak, Bizkaiko Osasun

Mentaleko Sarearen (BOMS) mende dauden eremuetako OMZetan egiten dira gaur egun,

aurretik jasotako eta teorian 2026tik aurrera aplikagarria den asistentzia-antolamenduko

planaren ezarpen berriaren zain.

C.- ESKAINTZA HAUR ETA GAZTEEN PSIKIATRIAN ETA PSIKOLOGIAN

Haur eta gazteentzako psikiatriaren arloan, haur eta gazteen psikiatra bat dago. Psikiatra horrek
Pediatria Zerbitzuarekin lotura eta interkontsulta jarduerak egiten ditu bere asistentzia-eremuetan.
GUOnN psikologo Kliniko bat ere badago, haur eta gazteei arreta emateko. Biek egiten dute zerbitzu
horretatik bideratutako kontsulta espezializatu bat, non pazienteen eta senideen edo ingurune
psikosozial hurbilenaren jarraipena egiten den. Alta ematean, hala behar izanez gero, pazienteak
Asistentzia Eremuko Haur eta Gazteentzako Psikiatria Unitateetara (USMIJ) bideratuko dira, eta
gaur egun BOMSren mende daude.

Behin BOEN Haur eta Gazteen Psikiatriako espezialitate berria ezarrita, eta GUOn eremu horretan
ospitalizazio-oheak eta Eguneko Ospitalea ireki zain, ondorio praktikoetarako ez da baztertzekoa
asistentzia sanitarioa berrantolatzea populazio-tarte horretan arreta integrala emate aldera, gure
ESlan zerbitzua ematen duten Haur eta Gazteen Osasun Mentaleko Unitateak integratzea (USMIJ).

- C.1.- PEDIATRIA ZERBITZUAREKIN LOTURA-JARDUERA
o Pediatriarekin lotura; Jaioberriak, Onkologia eta Neuropediatria atalei bereziki arreta
ematen.
e Haurraren eta nerabearen larrialdi psikiatrikoa

o Garapen-mailaren balorazioa eta AZTERKETA PSIKOMETRIKOA: jaioberrien baheketa-
programa eta jaioberri goiztiarraren jarraipena.

e Hartutako kalte zerebralaren ebidentzia edo susmoa duen adingabearentzako azterketa
psikometrikoa

e GUOKkKo Pediatria Zerbitzuak artatutako adingabeei arreta ematea, gaixotasun kronikoa badute
eta arrazoi psikopatologikoengatik bideratzea beharrezkoa dela uste badute.

o Adingabe onkologikoa artatzea, erremisioan edo ospitalean, abordatze psikofarmakologikoa
behar badu.

e Sortzetiko edo hartutako kalte zerebrala duten pediatriako biztanleen psikopatologia baloratu
eta tratatzea (epilepsia, adimen-atzerapena, kromosomopatiak, gaixotasun arraroak...) eta
sortzetiko malformazioen eragina (kardiopatia, anorektalak...) .

e Endokrinoarekiko lotura-programa, Prader Willi diziplina anitzetatik jorratzeko.

e Adingabeari arreta ematea GUOko Genero Identitatearen Unitatean arreta emateko diziplina
anitzeko programaren barruan.

e Jaioberrien eta Pediatriako ZIUn dauden eta ospitaleratutako adingabeekin eta/edo
senideekin esku hartzea.

- C.2.- HAUR ETA GAZTEENTZAKO KANPO-KONTSULTAK:
GUOKko beste espezialitate pediatriko batzuetatik bideratutako paziente guztiei arreta ematea
espezializazio handiko edo konplexutasun handiko programetan (lehen aipatutakoak).

D.- LARRIALDIEN ESTALDUREN ESKAINTZA

Gurutzetako Unibertsitate Ospitaleak Ezkerralde-Enkarterri-Gurutzetako, Barakaldo-Sestao eta
Uribe ESletako helduen eta haur eta gazteen Larrialdi Psikiatrikoak artatzen ditu, eta 600.000
biztanle ingururentzat erreferentea da. Zamudioko Ospitale Psikiatrikoko (BOMSren mendekoa)
ospitaleratzeak eta Basurtuko Unibertsitate Ospitaleko haur eta gazteen patologiaren
ospitaleratzeak koordinatzen ditu. GUOko Psikiatria Zerbitzua berrantolatzeko proiektuaren
garapenak, behin guztiz osatuta, behingoz normalizatuko du eta pazienteen fluxua eta arreta
erraztuko ditu; izan ere, gure Larrialditik artatutako ospitalizazio psikiatriko akutuko ohe guztiak eta
haur eta gazteentzako oheen zati bat Ospitale Orokorrean egongo dira, Osasunari buruzko Lege
Orokorrak jasotzen duen bezala. Horrela, pazienteak zentro batetik bestera egunero lekualdatzea
, onartezina dena, saihestuko da.

[I. IRAKASKUNTZA-ESKAINTZA

A.- GRADUKO IRAKASKUNTZA-ESKAINTZA

Zerbitzuak Euskal Herriko Unibertsitateko (UPV/EHU) Medikuntza Fakultateari atxikitako langileak
ditu Gurutzetako Irakaskuntza Unitatean. Une honetan: 2 irakasle agregatu (Euskal Unibertsitate
Sistemaren Kalitate Agentziaren mendeko titularraren baliokidea) eta 5 irakasle elkartu. Hori dela
eta, irakaskuntza-konpromisoa dago Euskal Herriko Unibertsitateko Medikuntza Fakultateko
graduaurreko eta graduondoko ikasleekin.

Gainera, konpromiso bat dago Euskal Herriko Unibertsitateko Psikologia Fakultatearekin, eta,
horren arabera, azken ikasturteko ikasleak egoten dira hiru hilabeteko errotazioan Zerbitzuan.

B.- GRADUONDOKO IRAKASKUNTZA-ESKAINTZA

2000. urtetik Psikiatriako Espezialitatearen Batzorde Nazionalak BAMEen prestakuntzarako
akreditazioa eman dio, 2019. urteaz geroztik, urtean 3 BAME, 2 BAPE eta BAEE bat prestatzeko
irakaskuntza-unitate multiprofesional gisa akreditatua izan da. Helduen Psikiatria eta Haur eta
Gazteen Psikiatria espezialitateetako prestakuntza-programa berriarekin, gaur egun Zerbitzua
akreditatuta dago Helduen Psikiatrak prestatzeko, baina Zerbitzu berriaren garapena osatzen
denean, dagokion akreditazioa eskatuko da Haur eta Gazteen Psikiatrak prestatzeko. Azken
urteotan, asko izan dira Espainiako beste autonomia-erkidego batzuetako BAMEak, baita beste
herrialde batzuetakoak ere (Peru, Txile, Argentina, Kolonbia, Mexiko, etab.), eta prestakuntza-
egonaldi bat eskatu dute Psikosien Hasierako Faseei Arreta emateko Unitatean (CRUPEP
programa), eta GUOKko Psikiatria Zerbitzua da unitate horretako erreferente eta aitzindaria gure
herrialdean.

Duela 14 urtetik hona, Eusko Jaurlaritzako Justizia Sailak eskatuta, Auzitegiko Medikuen Psikiatria
arloko prestakuntza eskaintzen dugu, eta horrela, egoiliarrek 15 hilabeteko errotazioa egiten dute
Zerbitzuan.

C.- IKASTARO ETA MASTERREKIN LANKIDETZA

Zerbitzua lankidetzan aritzen da Euskal Herriko Unibertsitateko (UPV/EHU) Medikuntza
Fakultateko Masterrekin, bai eta nazioko eta nazioarteko beste unibertsitate publiko eta pribatu
batzuetako Graduondoko Masterrekin ere. Gainera, duela 15 urte baino gehiagotik, Ospitalean
bertan egiten dira estatu eta nazioarte mailako ikastaro propioak.

IKERKUNTZA

Zerbitzuko 11 psikiatretatik 4k gaur egun doktore gradua dute, baita BIOBIZKAIA Institutuari
atxikitako ikerketa-arloko neuropsikologo batek ere; beste 2 psikiatra doktorego-tesia egiteko
prozesuan sartuta daude. Zerbitzuko 3 psikiatra eta neuropsikologo bat CIBERSAM (G 16) Osasun
Mentaleko Sareko lkerketa Biomedikoko Zentroari atxikita daude, Zerbitzuko 3 psikiatra eta
ikerketa-arloko neuropsikologo bat Psikosiaren Hasierako Faseen Taldeari atxikita daude. Talde
horren buru Zerbitzuko psikiatra bat da, eta Ikerketako Bikaintasun Talde Finkatuaren kategoria du
2018tik, BIOBIZKAIA lkerketa Institutuaren barruan. Zerbitzuko 3 psikiatra Euskal Herriko
Unibertsitateari (UPV/EHU) atxikitako lkerketa Talde Finkatukoak dira, eta harreman estuak dituzte
estatuko zein nazioarteko ikerketako diziplina anitzeko hainbat talderekin. Gaur egun, gure
zerbitzuak 7 ikerketa-proiektu lehiakor baino gehiago koordinatzen ditu edo horietan zuzenean
parte hartzen du, finantzaketa autonomikoa, nazionala eta nazioartekoa dutenak.

